
БЭІЭЇЭЭ...  
БЎГЎН...  

САРСЫН...
Улуус баЇылыгын 

мунньаҕыттан 
бэлиэтээЇиннэр

Оттооһун 97% туолбут, ол 
эбэтэр 35890 тонна от оттом-

мут. Үүт туттарыытын былаа-

на 95,2% туолбут. Хомуур үлэтэ 
түмүктэнэн эрэр, Уваровскай 
Г.Г. сирэ хаалбыт. А.А. Кузьмин 
салайар «Кэскил» б/х гимнази-

яттан 200 үөрэнээччи, техни-

кумтан 60, НПК-тан студеннар 
көмөлөспүттэр. М.П. Сивцев 
б/х ЯГСХА-тан 30 студент үлэ-

лии сылдьар. Быйылгаттан ЯГ-

СХА студеннарын договор бы-

һыытынан хаһаайыстыбаларга 
көмөлөһүннэрэр былаан баар.

*  *  *

„Намкоммунтеплоэнерго“ 
ОАО генеральнай директора 
Н.В. Игнатьев иһитиннэрби-

тинэн, Арбыҥҥа киин котель-

найга бары объектар, чааһынай 
дьиэлэр 100% холбоммуттар. 
Фрунзеҕа, II Хомустаахха саҥа 
котельнайдар тутуллан үлэ-

ҕэ киирбиттэр, Фрунзеҕа ик-

ки ыал, социальнай объектар, 
II Хомустаахха тоҕус объект 
холбоммут. Салбаҥҥа эмиэ са-

ҥа котельнай тутуллан үлэҕэ 
киирбит.

*  *  *

Үөдэй, Хамаҕатта, Салбаҥ 
оскуолалара итиигэ холбоммут-

тар. Үөрэх управлениета улахан 
болҕомтотун эдэр педагогтар-

га уурар. Балаҕан ыйын 16 к. 
үөрэх тэрилтэлэрин 7 салайа-

аччыларын солбуйааччылары-

гар аттестация ыытыллыбыт. 
Онтон 5 киһи аттестациялам-

мыт, 1 аттестацияны ааспатах, 
1 аттестацияҕа кэлбэтэх. 3 үөрэх 
тэрилтэтигэр саҥа салайаач-

чылар анаммыттар, ол курдук, 
Таастаах оскуолатын дирек-

торынан Аргунова Т.М., Көбө-

көн оскуолатын директорынан 
Колодезников Я.И., Кыһыл Дэ-

риэбинэ «Мичил» детсадын сэ-

биэдиссэйинэн Романова Т.В. 
буолбуттар.

*  *  *

Балаҕан ыйын 24 к. РФ про-

куратурата кыстыкка бэлэм бу-

олуу паспорын бэрэбиэркэлиир, 
үөрэх, доруобуйа харыстабы-

лын тэрилтэлэрэ паспордарын 
биэрэ иликтэр.

*  *  *

Үп управлениетын началь-

нига П.И. Аргунова инвести-

ционнай программа туолуутун 
билиһиннэрдэ. Инвестиционнай 
программа 78% туолбут. Улуус 
баһылыга А.П. Атласов хаал-

быт ыйдарга кэлбит үбү туһанан 
бүтэрэргэ сорудахтаата.

*  *  *

Улуус баһылыга А.П. Атла-

сов иһитиннэрбитинэн, балаҕан 
ыйын 16 к. СР правительство-

тын председателин солбуйаач-

чы А.Н. Скрыбыкин таһымыгар 
II Хомустаах нэһилиэгин үөһээ 
сиргэ көһөрүү туһунан улахан 
мунньах буолбут. Көһөрүүгэ 
17 мөл. солк. суумалаах энер-

госбережение, 2017 с. диэри 30 
мөл. солк. суумалаах админи-

стративнай-культурнай киини 
тутуу, 120 мөл. солк. суумалаах 
уулуссалары, суоллары оҥоруу, 
дьиэлэри тутуу, электричество-

ны тардыы, 2016 с. саҕалаан 10 
койколаах балыыһаны тутуу, 
2016 с. саҕалаан «Сэргэлээх» 
микрооройуоҥҥа квартальнай 
котельнайы тутуу о.д.а. үлэлэ-

рэ ыытыллыахтаахтар. Уоп-

сайа 320 мөл. солк. сууммаҕа 
боротокуолга илии баттаммыт. 
Көһөрүүгэ СР правительство-

тын дьаһала тахсыахтаах. Маны 
таһынан тыа хаһаайыстыбатын 
министерствотыгар Аппааны-

га баар «Озернай» кыбаарта-

лы тутууга мунньах буолбут. 
Бу кыбаартал тутуутугар 498 
мөл. солк. көрүллүбүт, 40 мөл. 
солк. республика, 40 мөл. солк. 
РФ үбүттэн ороскуоттанар, 
сыл бүтүөр диэри 200 мөл. солк. 
туһаныллыахтаах. КСК, ста-

дион боппуруостарыгар спорт 
министрэ М.Д. Гуляев таһы-

мыгар мунньах буолбут. Бу го-

сударственнай бюджетнай уч-

реждение буолуохтаах, элбэх 
үлэһиттээх, көрүүгэ-харайыыга 
элбэх үп көрүллэр буолуохтаах. 
Алтынньыга дьаһалта үлэһит-

тэрэ, тэрилтэлэр салайаач-

чылара нэһилиэктэри кэрий-

эн кыаллыбат боппуруостары 
быһаарсыахтара.

Бэлиэтэннэ В. РЫКУНОВА

Атырдьах  ыйын 22 күнүгэр Хатыҥ-Арыы пааркатыгар респуб-

ликатааҕы төрөппүт уонна оҕо туристическай слета ааста. Манна 
уопсайа алта ыарахан балаһыанньалаах  дьиэ кэргэн кытынна. 
Хатыҥ-Арыы нэһилиэгиттэн Граф Биэрэгин олохтоохторо Вера Ни-

колаевна, Владимир  Евгеньевич Слепцовтар оҕолорунаан Геналыын 
уонна Леналыын кыттан маҥнайгы миэстэни ыллылар, сыаналаах 
бэлэх туттулар. Күрэхтэһии үс түһүмэҕинэн буолан ааста, баста-

кы түһүмэх спортивнай, о.э. палатканы туруоруу, хомуйуу, быанан 
хаамыы уонна быа аннынан сыыллыы.  Бу түһүмэҕи  Хатыҥ-Арыы 
орто оскуолатын  ОБЖ учуутала  Тохтобин Александр Филиппович 
ыытта. Киниэхэ махталбытын тиэрдэбит. Иккис түһүмэх бэйэни 
билиһиннэрии, үһүс түһүмэх ситуация тула кэпсэтии. Бары кэл-

бит дьиэ кэргэттэр дуоһуйа сынньанан, үөрэн-көтөн тарҕастылар.
Сайын устата  Хатыҥ-Арыы нэһилиэгин олохтоох дьаһалтатын  

иһинэн 35 волонтер оҕо үлэлээтэ. Оҕолор 6-с спортивнай Оонньуу-

ларынан сибээстээн араас хабааннаах тэрээһиннэргэ кытыннылар. 
Ону таһынан  уулуссалар бөхтөрүн, паарканы хомуйдулар, сквер-

дэргэ сибэккилэргэ уу куттулар.
От ыйыгар Граф Биэрэгэр иккис сылын «НЛО» диэн ааттаах дьиэ 

кэргэн биригээдэтэ үлэлээтэ. Биригээдэни Федоров Д.Е. кэргэнинээн 
Марианна Сергеевналыын үлэлэттилэр. Уопсайа 10 оҕо сырытта.

И.Е. Винокуров аатынан Хатыҥ-Арыы орто оскуолатыгар бый-

ыл 1 кылааска 25 оҕо киирдэ. Кылаас салайааччыта Яковлева М.А., 
уопсайа  оскуолаҕа 262 оҕо үөрэнэр,19 кылаас комплега баар. Бый-

ылгы выпускниктар 100 бырыһыан үөрэххэ киирбиттэр.
Затоннааҕы ситэтэ суох орто оскуолаҕа быйыл 1 кылааска 10 

оҕо киирдэ. Кылаас салайааччыта Никитина Л.М., уопсайа 61 оҕо 
үөрэниэ, 9 кылаас комплега баар. 

Н.Д. СИВЦЕВА, Аппааны

Хайдах олордугут, ыаллар?

 ТУРИСТИЧЕСКАЙ 
СЛЕККА КЫТЫННЫЛАР

Бу дьаарбаҥка уруккулар-

тан уратыта: үлэ кэмигэр ыы-

тыллыбыта уонна атыылааччы 
да, атыылаһааччы да аҕыйаҕа 
буолар. Кырдьык, сорох хаһаа-

йыстыбалар үүнүүлэрин хомуй-

ууга түбүгүрэ сылдьаллар, ол 
баар суол.

Бу дьаарбаҥкаҕа аҕыйах 
чааһынайдары сэргэ Бөтүҥтэн 
«Одун» уонна «Шмидт» (сал. Г.Г. 
уонна Г.Г. Уваровскайдар) хап-

пыыста, моркуоп, сүбүөкүлэ, 
хортуоппуй, «Иһирэх» б/х (К.И. 
Матвеева) ынах этэ, иһэ, «Бела-

русь» б/х (сал. Н.К. Сучко) сиби-

инньэ этэ, «Эгдээт» б/х (сал. М.В. 
Оконешникова) сүбүөкүлэ, «До-

хсун» б/х (сал. Е.Е. Бурнашов) 
хортуоппуй, хаппыыста, Модут 
агрооскуола «Росток» хаһаа-

йыстыбата (сал. Е.И. Сандулина) 
оҕуруот аһыттан араас кэнси-

эрбэ, помидор, отон, куурусса, 
«Эрэл» СХПК (сал. Нь.Ф. Гуля-

ев) сүөгэй, суорат, арыы уо.д.а., 
Дьокуускайдааҕы балык собуота 
ыыһаммыт күндү балык араа-

һын атыылаатылар. Сибиинньэ 
этиттэн шашлык оҥорооччулар 
бар дьоннорун аһаҕас уокка олус 
бэркэ үтүллүбүт минньигэс эти-

нэн күндүлээтилэр.
Дьаарбаҥкаҕа кытта кэлбит 

аһы-үөлү дэлэтээччилэри «Нам 
улууһа» МТ баһылыгын I солбу-

йааччы А.Я. Яковлев эҕэрдэлээн 
туран, тыа хаһаайыстыбатын 
үлэһиттэригэр түмсүүлээх, 
күүрээннээх үлэни, байылыат 
олоҕу баҕарда.

Бу дьаарбаҥкаҕа сибиинньэ 
этэ 350-400 солкуобайга, огур-

су 100 солк., помидор 80 солк., 
моркуоп 45 солк., хортуоппуй 40 
солк. атыыга барда.

Улуу убайбыт М.К. Аммосов 
болуоссатын үрдүнэн атыы-эр-

гиэн бырааһынньыгар кэлбит 
дьон санаатын көтөҕөр бэртээхэй 
музыка быыстала суох долгуну-

ра кутулунна.
Мустубут дьон Максим Киро-

вич Аммосов ырыаларын, бый-

ыл Испанияҕа ыытыллыбыт аан 
дойдутааҕы куонкурус лауреата, 
2 №-дээх оскуола үөрэнээччи-

тэ Таня Гладкова «Сааскы күнү 
уруйдааһын» диэн үҥкүүнү то-

лоруутун уо.д.а. ырыалары олус 
сэргии иһиттилэр, көрдүлэр.

Ынах, сибиинньэ этэ, оҕуруот 

аһа хамаҕатык атыыга барда. Со-

рохтор ынах, сибиинньэ этиттэн 
маттылар.

Б и и р  к ы р д ь а ҕ а с : 
«Дьаарбаҥканы тэрийии киһи 
сүгэн, көтөҕөн тэрийэр дьыа-

лата буолбатах. Баччаларга, 
үчүгэйдик биллэрэн туран тэ-

рийиэххэ сөп этэ. Дьиҥэр, ор-

дорун атыылаан, тиийбэтин 
атыылаһан барар баҕалаах эл-

бэх. Хаһаайыстыбалар кэлии-

лэрин-барыыларын бэйэлэрэ да 
дьаһаныа этилэр», - диэн баҕа 
санаатын үллэһиннэ. Кырдьаҕас, 
арааһа, элбэх киһи санаатын тү-

мэн этэр быһыылаах.
Бу дьаарбаҥкаҕа кэлбит дьон 

үгүстэрэ көлөһүннэрин тилин-

нэрэн, наадыйалларын булан 
«өттүк харалаах, илии тутуур-

даах» үөрэн-көтөн тарҕастылар.
И. ИВАНОВ

Ааспыт нэдиэлэ бээ-

тинсэтигэр улууспут кии-

нигэр күЇүҥҥү атыы-эр-

гиэн дьаарбаҥката буол-

ла.

Тыа сиригэр – 
дохуоттаах үлэни

КҮҮТҮҮЛЭЭХ 
ДЬААРБАҤКАТТАН...

Тел: 41-3-32, 41-4-96 Ыйыт-хоруйдуубут
Иванова О.Е., Нам с. олохтооҕо:
-Нам селотун баанньыга хаһан үлэлиирий?

С.И. Эверстова, баанньык сэбиэдиссэйэ:
-Баанньык балаҕан ыйын 26 күнүттэн, ол эбэтэр бээтинсэттэн 

үлэлиирэ былааннанар.
Бэлэмнээтэ В. РЫКУНОВА

Тел: 41-3-32, 41-4-96

До 5 ноября граждане обязаны заплатить имущественные налоги. 
Накануне этой даты Межрайонная ИФНС  России №5 по РС(Я) 

проводит День открытых дверей для владельцев транспортных 
средств, земельных участков, недвижимости. 

В рамках мероприятия все желающие смогут больше узнать о по-

рядке исчисления и уплаты налога на имущество физических лиц, 
земельного и транспортного налогов. Специалисты налоговой службы 
подробно расскажут  о том,  кто должен уплачивать имущественные 
налоги, в какие сроки, какие ставки и льготы применяются  в кон-

кретном муниципальном образовании, а также ответят на другие  
вопросы граждан по теме налогообложения.

Все желающие смогут прямо на месте подать заявление в на-

логовую инспекцию  при обнаружении некорректных сведений в 
уведомлении, подключиться к интернет-сервису «Личный кабинет 
налогоплательщика для физических лиц».   

Если вы по тем или иным причинам не смогли получить квитан-

ции на уплату или у вас возникли вопросы по вопросам исчисления 
имущественных налогов физических лиц, приглашаем на День от-

крытых дверей. 
Время проведения Дня открытых дверей: 27 сентября с 09:00 до 

18:00 часов. 
Адрес инспекции: г. Якутск, 202 мкр., 23 корпус, актовый зал. 

Отдел работы с налогоплательщиками
Межрайонной ИФНС России №5 по РС(Я) 

Информация для 
читателей

ДЕНЬ ОТКРЫТЫХ 
ДВЕРЕЙ В НАЛОГОВОЙ 

ИНСПЕКЦИИ

Дьоруойбут улууспут ки-

инигэр олорор. Саас ортолоох, 
сэргэх киһи. 36-с көмүс күһүнүн 
атааран кыыдааннаах кыһыны 
көрсөөрү сылдьар. Талан ылбыт 
идэтэ сварщик, электрик. 2002 
сыллаахха Граф Биэрэгинээҕи 
2 №-дээх профлицейи сити-

һиилээхтик үөрэнэн бүтэрбит. 
Үөрэҕин бүтэрээт төрөөбүт улуу-

һугар «Намкоммунтеплоэнерго» 
ААО-ҕа күн бүгүҥҥээҥҥэ диэ-

ри сварщигынан эҥкилэ суох 
үлэлии-хамсыы сылдьар. 2011 
сыллаахха профессиональнай 
таһымын үрдэтээри Дьокуускай-

га электриктэри бэлэмниир куу-

руска үөрэммит.
Бииргэ үлэлиир табаарыста-

ра, үөрэппит маастардара, биир 
идэлээхтэрэ кинини ылыммыт 
дьыалатын толорууга олус эп-

пиэтинэстээхтик сыһыаннаһа-

рын, мындырын, ыраас, уурбут-
туппут курдук туттуулааҕын, 
үтүө, эйэҕэс майгылааҕын тоһо-

ҕолоон бэлиэтииллэр.
Виктор Олегович сүрэҕин-

быарын нөҥүө аһаран, өйүн-
санаатын түмэн туран сөбүлээн 
дуоһуйа дьарыктанар дьарыга 
(хоббита) кумааҕынан араас оҥо-

һуктары айан оҥоруу (бумажное 
моделирование) буолар. Ол туһу-

нан, төрүөҕүттэн сэмэй, килбик 
киһи буолан, ыһа-тоҕо кэпсии-
ипсии сылдьыбат. Дьиҥэр, ки-

ни оҥорбута, айбыта элбэх эбит. 
Олортон сороҕун билэр дьонугар 
бэлэхтээбит. Бэйэтигэр билигин 
бэрт аҕыйах оҥоһуктара харал-

лан тураллар. Холобур, билиҥҥи 
кэмҥэ туттуллар араас тэрил-

лэринэн, матырыйаалларынан 
киһи хайа да өттүттэн көрөн, 
хасыһан дьиэги булбат гына үүт-
үкчү ракеталары, самолетта-

ры, хараабыллары, суднолары, 
«Сулустар сэриилэрин» (фанта-

стика) араас тэриллэрин, көтөр 
ааллары оҥорор эбит.

Бу уустук, киһи эрэ сөҕөр, 
дьарыгар оҕолору уһуйуон ба-

ҕарар. Билигин 1 уолу үөрэтэ 
сылдьар. Быйыл саас Хатыҥ-
Арыы нэһилиэгэр тэриллибит 
быыстапкаҕа оҥоһуктарын ту-

руорбут. Ону оҕолор да, төрөп-

пүттэр да олус кэрэхсии, сөбүлүү 

көрбүттэр-истибиттэр.
Бииктэр өссө тимир ууста-

ра, слесардар, механиктар үлэ-

лэрин чэпчэтэр сыалтан тутта 
сылдьар араас станоктарын мо-

дернизациялааһыҥҥа кэккэ ра-

ционализаторскай этиилэрдээх, 
тус көрүүлэрдээх. Кини били-

гин турба токурутар уонна 2-3 
мм халыҥнаах, 60 см кэтиттээх 
тимир илииһи хаптатан, араас 
профилаан таһаарар станоктары 
уларытан оҥорон үлэтигэр тутта 
сылдьар. Итилэри сэргэ олоххо, 
производствоҕа өрүү туттуллар 
араас наадалаах тэриллэри туп-

саран, саҥалыы айан оҥорор са-

наалаах эбит.
Виктор Олегович уонна да 

атын кини курдук айар, тутар 
куттаах дьон үксээн иһэллэрэ 
буоллар, олохпут сайдыыта лап-

па түргэтиэ буоллаҕа дии. Тала-

аннаах уолбутугар таһаарыы-

лаах үлэни, үрдүк ситиһиилэри 
баҕарыаҕыҥ!

И. ИВАНОВ

Дьикти дьарыктаах дьон

 БЭРТЭЭХЭЙ 
ХОББИЛААХ 
ҮТҮӨ КИҺИ

БиЇиги улууспутугар 
айылҕаттан саҕыллыбыт 
дьоҕурдарын тута, сай-

ыннара сылдьар, тустаах 
үлэлэриттэн быыс буллулар 
да айыы умсулҕаныгар ку-

устарар, бииртэн биир кэрэ, 
сонун оҥоЇуктары оҥорон 
дьон сэҥээриитин, биЇирэ-

билин ылар мындыр дьон 
элбэхтэр. Кинилэртэн бу 
сырыыга Виктор Олегович 
Лукин туЇунан сырдатан 
ыларга сананным.

С 29 августа по 30 сентября на 
официальном информационном 
портале Республики Саха (Яку-

тия) www.sakha.gov.ru прой-

дет анонимный опрос 
населения о качестве 
предоставления услуг 
в сферах ЖКХ, транс-

порта, ремонта и стро-

ительства автомобиль-

ных дорог. Результаты 
напрямую повлияют на 
принятие решений в от-

ношении руководителей 
районов и организаций, 
осуществляющих ока-

зание услуг населению.
Данный опрос явля-

ется конкретным при-

мером работы «Открытого пра-

вительства», когда происходит 
диалог между властью и обще-

ством, граждане напрямую вли-

яют на принятие государствен-

ных решений. Каждый получит 
возможность оценить качество 

предоставляемых услуг и, если 
в каком-либо районе показатели 
будут низкие, то компетентность 
ответственных руководителей 

будет поставлена под сомнение. 
Кроме того, по результатам ана-

лиза полученной информации 
определятся «проблемные зоны» 
развития муниципальных обра-

зований. Соответственно, будут 
вырабатываться меры, решать-

ся задачи. 
Методика опроса разработа-

на Информационным центром 
при Главе РС(Я). Опрос полно-

стью анонимен и доступен для 
любого зарегистрированного на 
портале www.sakha.gov.ru жите-

ля республики. Затронуты будут 
вопросы качества транспортного 
обслуживания, автомобильных 
дорог, электроснабжения, водо-

снабжения, теплоснабжения и 
газоснабжения в каждом кон-

кретном муниципальном районе 
и городском округе.

Дать свою оцен-

ку качеству предо-

ставляемых услуг до-

статочно просто. Для 
этого необходимо  за-

йти на официальный 
портал Республики 
Саха (Якутия) http://
sakha.gov.ru, в раздел 
«Местное самоуправ-

ление Республики Са-

ха (Якутия)», выбрать 
свой район и пере-

йти к ссылке справа 
– «Опрос населения». 

Участвовать в опросе и оценить 
деятельность властей на нынеш-

нем его этапе можно только до 30 
сентября. О последующих этапах 
будет сообщено дополнительно.

Информационный 
центр при Главе РС(Я)

ЖИТЕЛИ РЕСПУБЛИКИ 
ПОЛУЧАТ ВОЗМОЖНОСТЬ 
ОЦЕНИВАТЬ В ON-LINE 
ПРЕДОСТАВЛЯЕМЫЕ 
УСЛУГИ И ВЛАСТЬ 

http://www.sakha.gov.ru
http://www.sakha.gov.ru
http://sakha.gov.ru
http://sakha.gov.ru

 Доҕотторо - учууталлар 
Кузьма Петрович Суздалов, Петр 
Петрович Оконешников буолан 
билсиһэллэр эбит. Бу ахтыы-
ыстатыйаны суруйа олорооччу 
Петров Феодосий Васильевич 
бастакы кэргэниттэн Филиппова 
Мария Семеновнаттан 1940 сыл-

лаахха төрөөн хаалбыт кыыһа 
Гаврильева Анна Федосеевна. 
Арай альбому арыйталыы 
олорон аҕам хаартыскаты-

гар төрөөбүт, өлбүт сыла ха-

рахпар иҥнэ түспүтэ суруй-

арбар сылтах, төһүү буолла. 
Арааһа, «болҕой» диэтэ быһыы-

лаах. Сүүс сааһа буолар эбит.  
Аҕабыттан оҕолор баалларын би-

лэр этим эрээри билсибэтэх эбип-

пин. Көрдөөн булаттыахтаахпын 
диэн баҕа санаа наһаа баһыйда. 
Бэрт түргэнник убайым кэргэ-

нигэр Екатерина Гаврильевнаҕа 
эрийдим. Ханна баалларын олох 
билбэтим, арааһа куоракка баар 
буолуохтаахтар диэн баран, 
Нерюнгрига Калачева Надяҕа 
эрий диэн саҥаһым телефон 
нүөмэрин биэрдэ. Аныгы циви-

лизация үйэтэ күүстээҕин дьэ 
онно биллим. Бэрт түргэнник 
аҕам иккис уолун Александр 
телефонугар, онтон дьэ утуу-
субуу эрийэн барыларын теле-

фонунан булаттааммын кыра 
бириэмэ иһигэр быйыл аҕабыт 
100 сааһа эбит диэн биллэрдим. 
Үөрэ-көтө истэн бары көрсүһүөх 
буоллубут. Аны куоракка чу-

гас-чугас  олорор эбиппит.  
Мин Чурапчыга 10 кылаас кэн-

ниттэн парткабинет библиотека-

тыгар библиотекарь уоппускаҕа 
барбытын солбуйан үлэлии оло-

рон Чурапчы радиотыгар Ба-

рашков Николай Дмитриевичка 
дикторынан киирэн передача 
биэрээччи буола сырыттах-

пына, Николай Дмитриевич 
«кыыспын Амма уолун кытта 
билиһиннэрэбин» диэн каби-

нетыгар ыҥыран ылла. Гаври-

льев Дмитрий Николаевич оч-

чолорго Чурапчы хаһыатыгар 
корреспонденныы сылдьара, ол 
күн киэһэтигэр «Чуораайытта 
алааһыгар» диэн зарисовкатын 
иккиэн ааҕар буоллубут. Онтон 
сыыйа-баайа билсэн Дималыын 
1963 с. ыал буоллубут. 48 сыл 
бииргэ олорон үс оҕоломмуппут, 
сиэннэрдээхпит, хос сиэннэр 
бааллар. Бэйэбит олохпуту-

нан, түбүкпүтүнэн күн солото 
суох курдук буолан олорбуппут. 

Кэргэним 2010 с. суох буолбута. 
Кини көрдүүр-ирдиир үлэнэн 
дьарыгырбыт киһи буолан, аҕам 
туһунан билиэн баҕарарыттан 
1970 с. иккис кэргэнэ Мария 
Александровна Чехов уулус-

саҕа олороллорун ирдээн бу-

ламмыт сылдьыбыппыт. Онно, 
биллэн туран, Дмитрий Нико-

лаевич наҕараадаларын удосто-

верениетын уонна араанньатын 
туһунан, онтон да атын докуму-

оннарын Мария Александров-

наттан көҥүллэтэн барытын 
сурунан ылан, 1989 сыл тахсы-

быт бастакы «Өйдөбүнньүк» ки-

нигэтигэр суруйан үйэтиппитэ. 
Кэргэммэр махталым улахан.  
Инньэ гынан, бырааттарбын, 
балтыбын кытта сибээстэһэн ик-

ки өттүттэн оҕолорбутун, сиэн-

нэрбитин кытта Намҥа Үөдэйгэ 
түмсэн сынньанан, хаартыс-

каҕа түһэн, үөрэн-көтөн, сибэ-

эспитин сүтэриэ суох буолан 
араҕыстыбыт. Ыччаттарбыт, оҕо-

лорбут сибээстэрин быспатал-

лар ханнык диэн баҕалаахпын.  
Дьэ, кырдьык даҕаны, бары ыал-
дьон, дьиэ-уот тэринэн, оҕо-
уруу, сиэн тэнийэн, үлэ-хамнас 
үөһүгэр сылдьаллар. Аҕам туһу-

нан төһө истибиппинэн, билэрби-

нэн ахтан аһарарым наада буолуо. 
Феодосий Васильевич 1937 с. 
Дьокуускайдааҕы акушерскай-
фельдшерскэй оскуоланы бү-

тэрэн баран Чурапчыга ананан 
Дириҥҥэ участковай балыыһа-

ҕа үлэлии сылдьан мин ийэбин 
Мария Семеновна Филиппо-

ваны көрсөн, ыал буолаат Ча-

кыр Толоонугар Яковлев Семен 
Степанович - Эрилик Эристи-

ин олоро сылдьыбыт дьиэтигэр 
участковай балыыһа аһаннар 
мин аҕам сэбиэдиссэйинэн, Яков-

лев С.С.-Эрилик Эристиин кэр-

гэнэ Анисия акушерканан, мин 
ийэм медсестранан үлэлэрин 
саҕалаабыттар. Иккитэ кыы-

стаммыттара - эдьиийим Муся 
уонна мин. Миигин төрүүрбүн 
кытта эһэлээх эбэбэр Филип-

пов Семен Афанасьевичка, Фи-

липпова Анна Николаевнаҕа 
биэрэннэр куобах таҥаска бүө-

бэйдээн улаатыннарбыттара.  
1940 с. Чурапчыга райздравка сэ-

биэдиссэйинэн ананан көһөллөр. 
Саҥардыы үлэлээн эрдэҕинэ 
сэрии буолан Аҕа дойду сэри-

итигэр ыҥыраллар. Биллэрин 
курдук, сэрии толоонугар мед-

санбат айанныыр, фронт линия-

тыттан араанньа буолбут уонна 
араанньалара бэргээн ыалдьы-

быт буойуннар дойду тыылыгар 
турбут эвакуационнай госпитал-

ларга эмтэнэн, доруобуйалара 
чөлүгэр түһэн, күүс-күдэх мун-

ньунан, үтүөрэн, өстөөҕү утары 
иккистээн-үһүстээн кыргыһа 
киирэллэр эбит. Улаханнык ара-

анньа буолбуттар, илиилэрин-
атахтарын сүтэрбиттэр дойдула-

рыгар төннүбүттэрин, олоххо ба-

арын көрөн да истэн улааппып-

пыт сэрии сылын оҕолоро буолан. 
Аҕам сэрииттэн 1947 с. төрөөбүт 
Намыгар Партизаҥҥа дьонугар 
эргиллээт, эһэм аахха миэхэ Чу-

рапчы Чакырыгар Эбэ учааста-

гар кэлэн 2-3 хоммута. Миигин 
сиэтэ сылдьан ыаллар ыҥырыы-

ларыгар ыарыһахтары көрөрүн 
өйдүүбүн. Миигин илдьэ барыан 
баҕарбытын дьонум биэрбэтэх-

тэрэ. Аҕам туһунан урукку дьон 
кэпсиирин, махталларын, үтүө, 
элэккэй киһи этэ дииллэрин ис-

тэн улааппытым. Номох курдук 
кэпсииллэрэ, оннооҕор оҕолоно 
сытар дьахтар хаана бара сы-

тан аҕам куолаһын иһиттэҕинэ 
тохтоон хаалара үһү диэн.  
Кырдьык, айылҕаттан айда-

рыылаах, күүстээх эмчит кыл-

гас үйэлэммитэ хомолтоло-

ох. Кини 42 эрэ сыл олорбута. 
Аҕам туйаҕын хатарааччы си-

эннэр баалларыттан дууһам 
үөрэр, өссө да баар буолуохтара.  
Аны аҕам оҕолорун туһунан су-

руйарым сиэрдээх курдук. Васи-

лий Феодосьевич үйэтин тухары 
тутууга үлэлээбит, идэтинэн 
газоэлектросварщик. Кэргэнэ 
Надежда Ивановна республи-

катааҕы СПИД центргэ кыла-

абынай бырааһы солбуйааччы. 

Икки оҕолоохтор, сиэннээхтэр. 
Уоллара Виталий Комдрагметка 
юриһынан үлэлиир, кэргэнэ Га-

лина оҕо искусствотын оскуола-

тыгар үлэ харыстабылын отде-

лыгар үлэлиир. Кыыстара Мария 
опера уона балет театрын юриһа. 
Александр Феодосьевич наар 
суоппарынан, кэргэнэ Алек-

сандра Сергеевна атыы-эрги-

эн тэрилтэтигэр халбаҥа суох 
үлэлээбиттэр. Билигин пенсияҕа 
олороллор. Үс оҕолоохтор. Киһи 
үөрэрэ, Александр Александро-

вич медицинскэй наука канди-

дата, докторскайыгар үлэлии-
үлэлии Санкт-Петербурга Поле-

нов институтугар биллэр-көстөр 
онко-нейрохирург.  Кэргэнэ 
Юлия Николаевна гастроэнте-

ролог-диетолог, медицинскэй 
наука кандидата. Икки оҕолоох-

тор. Онтон Евгений Александро-

вич республикатааҕы клиникаҕа 
ожоговай отделениеҕа травма-

толог-хирург. Кэргэнэ Евдокия 
Ивановна идэтинэн юрист, ик-

ки оҕолоохтор. Кыыстара Све-

та юрист, оҕотун көрөн олорор.  
Аҕам кыыһа Любовь Феодосьев-

на Шляхтова роспотребнадзор 
управлениетын отделын началь-

нига. Кэргэнэ Александр летчик, 
үйэтин тухары авиацияҕа үлэ-

лээбит. Икки кыыстаахтар, си-

эннээхтэр. Улахан кыыс Иван-

никова Татьяна Александровна 
«Forbes» журнал рекламаҕа ре-

дактора, кэргэнэ Руслан Алек-

сандрович «РБК» телекомпания 
директора. Биир уол оҕолоохтор, 
Москваҕа олороллор. Кыра кы-

ыс Кирикова Наталья «Якутия» 
авиакомпания үлэһитэ, бортпро-

водник (стюардесса), оҕолоох. 
Мин бэйэм сааһым тухары араас 

тэрилтэҕэ бухгалтердаабытым. 
Билигин пенсияҕа олоробун. 
Үстэ оҕоломмутум. Бастакы оҕом 
Сардаана Дмитриевна Егинова 
Хотугулуу-Илиҥҥи федераль-

най университекка кафедра сэ-

биэдиссэйигэр тиийэ үүммүтэ. 
Филологическай наука кан-

дидата, доцент этэ. Быйыл 50 
сааһыгар ыарахан ыарыыттан 
олохтон туораата. Элбэҕи эрэ-

нэр, күүтэр киһибит этэ. Биир 
уол оҕолоох. Уола Егинов Айаал 
Анатольевич Ураллааҕы поли-

техническэй институту бүтэрэн 
«Сахатранснефтегаз» кылаабы-

най специалиһа. Кэргэнэ Татьяна 
Брониславовна үрдүк үөрэхтээх 
финансист, үс оҕолоохтор, оҕо-

тун көрөн олорор. Уолум Дми-

трий Аммаҕа олорор, кэргэннээх. 
Амма - Чурапчы хайысхатыгар 
такси сулууспатыгар диспетчер, 
кэргэнэ Сардаана Афанасьев-

на спортивнай оскуолаҕа повар. 
Кыра кыыһым Мария Дмитри-

евна «Капитал-торг» ХЭТ ди-

ректора, икки уоллаах. Улахана 
эһэтин аатын ылбыт Дмитрий 
Америкаҕа Сиэтл куоракка ан-

глийскай тылы баһылыыр оскуо-

лаҕа үөрэнэр. Дьулуспут бый-

ыл 17-с нүөмэрдээх оскуолаҕа 
билии-көрүү боруогун атыллаата.  
Аҕам ыччаттара бары олох-

хо суолларын булбут бигэ ти-

рэхтээх, сиппит-хоппут уон-

на аҕам туйаҕын хатарар бу-

олбуттарыттан киэн туттан 
этиэхпин баҕарабын. Өссө да 
сайда-үүнэ туруохтара диэн 
санаам бөҕөх. Олох салҕанар... 
                        А.Ф. ГАВРИЛЬЕВА, 

үлэ ветерана, Дьокуускай к.

АҔАБЫТ – СЭРИИ 
ВЕТЕРАНА 

1941-1945 сс. Аҕа дойду Улуу сэриитин 
кыттыылааҕын сыла

Аҕабыт Петров Феодосий Васильевич балаҕан ыйын 13 
күнүгэр 1914 с. Нам улууЇун Партизан нэЇилиэгэр Петров Ва-

силий Федорович (Баалла) дьиэ кэргэнигэр төрөөбүтэ. Бый-

ыл оруобуна 100 сааЇа буолуо эбит. Аҕам Петров Феодосий 
Васильевич Аҕа дойду Улуу сэриитин кыттыылааҕа, түөрт 
төгүл араанньалаах сэрии инбэлиитэ, байыаннай фельдшер, 
«КыЇыл Сулус» уордьаннаах, икки төгүл «Хорсунун иЇин» 
мэтээллээх, «Варшаваны босхолооЇун иЇин» уонна «Берлини 
ылыы иЇин» мэтээллэринэн наҕараадаламмыта. 

Ытыктыыр бииргэ үлэлиир 
коллегабытын Саха республи-

катын үөрэҕириитин туйгунун,  
I Хомустаах орто оскуолатын 
саха тылын 
у ч у у т а л ы н 

Т О М С К А Я 
А Л Е Н А 
АЛЕКСЕЕВ-

НАНЫ  өрө-

гөйдөөх үбү-

л ү ө й г ү н э н , 
олоҕуҥ орто 
омурҕанынан 
и т и и т и к -
и с т и ҥ н и к 
эҕэрдэлиибит! Олоҕуҥ устата 
күүстээх үлэ үөһүгэр сылдьан 
туох баар кыһамньыгын ууран 
үүнэр көлүөнэни төрөөбүт 
төрүт тыл эйгэтигэр умсугутан 
үрдүк таһаарыылаахтык үлэ-

лээн кэлбиккинэн киэн тутта-

быт. Эн амарах санааҥ, сайдам-
сайаҕас майгыҥ биһиэхэ үтүө 
холобур буолар. Баҕарабыт 
күн сирин сырдыгын, олох 
үтүөтүн, доруобуйа чулуутун! 
Бар дьонуҥ – ыччаттарыҥ, 
аймахтарыҥ, доҕотторуҥ уонна 

үөрэнээччилэриҥ тапталлары-

нан, махталларынан, эрэллэри-

нэн толору баай буол диэн ал-

гыс бастыҥын аныыбыт, уруй-
айхал этэбит!

I Хомустаах орто оскуола-

тын коллектива, профкома

I Хомустаах орто оскуола-

тын саха тылын уонна лите-

ратуратын учууталын, Саха 
республикатын үөрэҕириитин 
туйгунун АЛЕНА АЛЕКСЕЕВ-

НА ТОМСКАЯНЫ кэрэ бэлиэ 
үбүлүөйүнэн – Айыы сиригэр 
үктэммит алгыстаах күнүнэн 
ис сүрэхпититтэн үөрэн-көтөн 
туран сахалыы уруй-айхал 
тылларын аныыбыт! Киил мас 
курдук чиргэл доруобуйаны, 
тус олоххор дьолу-соргуну, ыч-

чаты иитэр-үөрэтэр сыралаах 
үлэҕэр үрдүктэн үрдүк сити-

һиини баҕарабыт. Эн саха омук 
сардаҥалаах сарсыҥҥытын 
туһугар өйгүн-санааҕын, 
күүскүн-уоххун, билиигин-
көрүүгүн бүтүннүүтүн ууран, 
ыччат сахалыы тыыннаах 
буоларын туһугар үлэлии-

хамсыы сылдьаҕын. Биһиги 
ону билэбит, сыаналыыбыт. 
Кэнэҕэһиҥ кэнэҕэс эппит-кэр-

пит суолгунан махталлаах 
үөрэнээччилэриҥ эрэллээхтик 
хардыылыахтара, саҥаттан са-

ҥа үрдэллэри дабайыахтара, 
ааккын ааттатыахтара. Эйигин 
кытта бииргэ үлэлии-алтыһа 
сылдьарбытыттан улаханнык 
астынабыт. Инникитин даҕа-

ны үлүскэн үлэҥ үтүө түмүгэ 
сүргэҕин көтөхтүн, үөрүүгүн 
ү р д э т т и н !  Ч у г а с  д ь о н у ҥ 
этэҥҥэ буоллуннар, ил-эйэ 
эҥэрдэстин!

Улуус саха тылын уонна 
төрүт культура учууталларын 

холбоһуга

Убаастабыллаах күндү учу-

уталбытын, Саха республика-

тын үөрэҕириитин туйгунун 
АЛЕНА АЛЕКСЕЕВНА ТОМ-

СКАЯНЫ үйэ аҥардаах үбү-

лүөйгүнэн итиитик-истиҥник 
эҕэрдэлиибит! Күндү учуу-

талбытыгар күн сирин бары 
кэрэтин, баҕа санаа үтүөтүн, 
санаабытыҥ табыллан, толкуй-

даабытыҥ тобуллан иһэригэр 
баҕарабыт! Үтүө санаалаах, 
холобур оҥостор киһибити-

гэр мэлдьи эйэҕэс сыһыаныҥ, 
куруутун күүс-көмө, үтүө 
сүбэһит буолар майгыҥ иһин 
барҕа махталбытын тиэрдэбит!

Эҕэрдэни кытта: I Хому-

стаах 1999 с. выпускниктара

М.К. Аммосов аатынан Ха-

тырык орто оскуолатын дирек-

торы үөрэх чааһыгар солбуйа-

аччытын, саха тылын уонна ли-

тературатын учууталын, Саха 
республикатын үөрэҕириитин 
туйгунун ЕКАТЕРИНА СПАР-

ТАКОВНА ПЕТРОВАНЫ өрө-

гөйдөөх үбүлүөйүнэн иэйэн-ку-

ойан туран итиитик-истиҥник 
эҕэрдэлиибит! Эн саха ыччатын 
саргыта салалларын туһугар өр 
кэм дьаныардаахтык, үтүө суо-

бастаахтык үлэлээн-хамсаан 
кэллиҥ. Ыллыктаах санааҕын, 
ылыннарыылаах тылгын би-

һиги үрдүктүк сыаналыыбыт. 
Сүрэххин-санааҕын ууран, 
ылсыбыккын ыпсаран, туп-

пуккун тупсаран үлэлииргин 
холобур оҥостобут. Түбүктээх 
үлэҥ үтүө түмүктээх буолу-

охтун, саха талба-талыы ыч-

чата өрүү махтана туруохтун! 
Чугас дьонуҥ тапталларынан 
угуттанан, эдэрдии эрчимнээх, 

чэгиэн-чэбдик бэйэлээх, үөрүү-
көтүү үктэллээх, дьол-соргу 
тосхоллоох, толкуйдаабыккын 
тобула, санаабыккын саргы-

лыы сырыт диэн баҕа санаа 
бастыҥын, эҕэрдэ эриэккэһин 
этэбит.

Улуус саха тылын уонна 
төрүт культура учууталларын 

холбоһуга

Күндү таптыыр балтыбы-

тын, эдьиийбитин, Партизан 
нэһилиэгин Ытык киһитин 

ОСИПОВА АНАСТАСИЯ РО-

МАНОВНАНЫ 65 сааһынан 
итиитик-истиҥник эҕэрдэлии-

бит! Эн ийэ киһи буолан 6 оҕо-

ну иитэн, улаатыннаран ыал 
оҥортообутуҥ, сиэннэр уонна 
хос сиэннэр баар буоллулар. 
“Нам” совхозка уһун кэмҥэ 
ыанньыксыттааҥҥын үлэ вете-

рана диэн аакка тигистиҥ. Эйи-

эхэ, күндү киһибитигэр, оҕоло-

руҥ, сиэннэриҥ, хос сиэннэриҥ 
үөрүүлэрин үллэстэ, чэгиэн-
чэбдик сырыт диэн алгыспытын 
аныыбыт.

Убайдарыҥ Дьөгүөр, Ара-

маан, сурдьуҥ Уйбаан Леон-

тьевтар уонна кинилэр дьиэ 
кэргэттэрэ

ИЇИРЭХ ТЫЛЛАР

киэн туттабыт, үөрэбит.

Мальцев П.В. кэргэнэ, уола, кийиитэ, кыргыттара, сиэннэрэ

МАХТАЛ

® Объявление
ОАО „Намкоммунте-

плоэнерго“ извещает на-

селение и организации 
с. Намцы МО „Ленский 
наслег“ о реализации в 
2015-16 годах программы 
„Модернизация системы 
теплоснабжения МО „Лен-

ский наслег“. В результате 
планируется осуществить 
строительство и рекон-

струкцию котельных с под-

земной совместной про-

кладкой трубопроводов 
тепло- и холодного водо-

снабжения.
В связи с чем, желаю-

щих подключиться к се-

тям тепло- и холодного 
водоснабжения просим 
заполнить заявления на 
подключение установлен-

ного образца. Бланки заяв-

лений возможно скачать с 
официального сайта пред-

приятия: namkte.ykt.ru, 
раздел „Информация для 
потребителей“ или полу-

чить в ПТО. Требуемые до-

кументы на подключение 
указаны на бланке.

Заполненные заявле-

ния с приложением тре-

буемых документов пре-

доставляются в приемную 
ОАО „Намкоммунтеплоэ-

нерго“ или по электронной 
почте: namkte@mail.ru. 
Срок приема заявлений до 
20 сентября 2014 года.

Заявления будут рас-

смотрены и при техниче-

ской возможности выданы 
технические условия на 
подключение к сетям теп-

ло- и водоснабжения.
Уважаемые жильцы и 

руководители с. Намцы!
Обеспечьте себя каче-

ственно новым уровнем 
комфорта:

- безопасной тепловой 
энергией, не требующей 
постоянного присмотра, не 
имеющей угарных газов и 
опасности воспламенений 
и взрывов;

- круглодичной питье-

вой водой, забудьте про-

блемы с заготовкой и ис-

пользованием льда;
- круглодичной водой 

для хозяйственных нужд 
(для душа, ванны, унитаза, 
бани, сауны).

Администрация ОАО 

„Намкоммун
теплоэнерго“

Намскому педагогиче-

скому колледжу на работу 
требуются: преподаватель 
информатики и физики, 
преподаватель физиче-

ской культуры, дворник. 
Резюме, заявления при-

нимаются по адресу: 
с. Намцы, ул. Студен-

ческая, 1, каб. №104, 
112. Тел. 41-194

® БИЛЛЭРИИ
Үөрэх сыла саҕалам-

мытынан күндү оҕоло-

ру уонна төрөппүттэри 
итиитик-истиҥник эҕэр-

дэлиибит уонна „Соберем 
детей в школу“ диэн аһы-

мал акция саҕаламмытын 
биллэрэбит. Элбэх оҕолоох, 
кыаммат дьиэ кэргэттэр 
оҕолоругар анаан канцто-

вар, таҥас, үөрэнэр тэрил 
көмөнү тиэрдиэххитин сөп 
„Оҕону реабилитациялы-

ыр кииҥҥэ“ (оҕо приюту-

гар) ул. Аммосова, 41 уонна 
„Центр социально-психо-

логической поддержки мо-

лодежи“ Ст. Платонова, 17.
Акция чэрчитинэн ба-

лаҕан ыйын 30 күнүгэр 
элбэх оҕолоох, кыаммат 
дьиэ кэргэттэргэ  удосто-

верениенан канцтоварга 
араас %-наах чэпчэтии кө-

рүллэр, ол курдук, „Книж-

най“ 10%, „Акварель“ 5%, 
„Канцтовары“ 5%.

Билсэр тел. 42-8-19, 
42-6-45, 42-4-03

Дьиэ кэргэн уонна ыч-

чат политикатын отдела

® Дорогие жители 
Намского улуса!

В магазине „Север“ на 
2 этаже объявляется рас-

продажа со скидкой 50%!!! 
В продаже имеются: жен-

ские платья, брюки, тол-

стовки, женское белье, 
мужские рубашки, брюки 
больших размеров, сапож-

ки 39 р. Все товары Россий-

ского производства. Также 
имеется в продаже спец. 
одежда, обувь.

Приходите, ждем Вас 
по адресу: с. Намцы, ул. 

Чернышевского, 76/1.

® Продаются мини-пи-

лорамы дисковые, ленточ-

ные, шинные. На гарантии, 
сервис, запчасти. Пилы с 
заводским швом – гаран-

тия качества!!!
Тел. 473090

® Продается частный 
дом в центре с. Намцы со 
всеми постройками.

Тел. 89141077233, 
42-8-95

® В с. Модут продаются 
два дома. Один 6х13 газо-

вым отоплением, большим 
участком, гаражом, баней, 
хотоном, амбаром, птични-

ком, свинарниками около 
протоки, озера. Другой дом 
новый 5,5х5,5 печным ото-

плением, участком 9 сот. 
Газ проходит рядом.

Конт. тел. 89248711738

 ® Строим дома под 
ключ 6х6 от 300 тыс. руб. 
Гараж каркасный 6х7 от 
75 тыс. руб. (ИП Дьячков-

ский).
Тел. 89659989245, 

89244697269

® Продается а/м УАЗ 
Охотник 2012 г.в. новый, 
без пробега. Утепленный, 
усиленный, Евро-3. Воз-

можен торг.
Тел. 89247618694, 

89244625427

® ООО ВИКАРТ 
«НЕМЮГЮНСКИЙ 
ХЛЕБОЗАВОД»

Со связи с расшире-

нием на постоянную рабо-

ту требуются: Водители, 
Грузчики, Пекари

От вас: Ответствен-

ность, дисциплина, умение 
работать в команде, энер-

гичность, желание, можно 
без опыта работы, возраст 
от 23 до 38. При себе иметь 
санкнижку с допуском к 
работе.

От нас: Достойная за-

работная плата, соц. пакет.
Обращаться по тел.: 

89142215333, 89142201323

®  Продается усадь-

ба под ИЖС 28 соток в с. 
Никольский. Сухое место. 
Газ, свет рядом. 280 т.р. с 
торгом.

Тел. 89644221102, 
89244606669

® ОБЪЯВЛЕНИЕ
Администрация муни-

ципального образования 
«Намский улус» объявля-

ет конкурс на вакантную 
должность ведущего спе-

циалиста по правовым во-

просам.
Для участия в конкурсе 

представляются следую-

щие документы, заверен-

ные в установленном по-

рядке:
1. Личное заявление на 

имя Главы муниципально-

го образования «Намский 
улус»

2. Собственноручно за-

полненная и подписанная 
гражданином Российской 
Федерации анкета уста-

новленной формы (форма 
анкеты утверждена распо-

ряжением Правительства 
РФ от 26.05.2005 №667-р) 
с приложением двух фото 
размером 3,5х4,5 см.

3. Копия паспорта и ко-

пии свидетельства о госу-

дарственной регистрации 
актов гражданского состо-

яния.
4 .  К о п и я  т р у д о в о й 

книжки
5. Копии документов о 

профессиональном образо-

вании, профессиональной 
переподготовке, повыше-

нии квалификации, стажи-

ровке, присвоении ученой 
степени, ученого звания с 
вкладышем (если таковые 
имеются)

6. Копии документов во-

инского учета (для военно-

обязанных и лиц, подлежа-

щих призыву на военную 
службу)

7. Сведения о доходах, 
имуществе и обязатель-

ствах имущественного ха-

рактера (формы утвержде-

ны Указом Президента РФ 
от 18.05.2009 №559)

8. Справка из налогово-

го органа о том, что данное 
лицо не занимается пред-

принимательской деятель-

ностью
9. Копия страхового сви-

детельства обязательного 
пенсионного страхования 
(СНИСЛ)

10. Копия свидетельства 
о постановке на учет в нало-

говом органе физического 
лица по месту жительства 
на территории РФ (ИНН)

11. Медицинское заклю-

чение установленной фор-

мы об отсутствии у гражда-

нина заболевания, препят-

ствующего поступлению 
на муниципальную службу 
или ее прохождению (фор-

ма № 001-ГС/у). Конкурс 
проходит ф форме тести-

рования и собеседования.
Место и время приема 

документов для участия в 
конкурсе: ежедневно (кро-

ме субботы и воскресенья) 
с 09.00 до 12.00 и с 14.00 до 
18.00 по адресу: с. Намцы, 
ул. Октябрьская, 1 кабинет 
303 (кадровая служба), тел. 
(41162), 41-826, 41-505, тел./
факс (41162) 41-568, элек-

тронный адрес сайта: sakna.
gov.ru/nam, электронный 
адрес: namsadm@mail.ru

Срок подачи докумен-

тов:  30 сентября 2014 года
Предполагаемая дата 

проведения конкурса- 30 
сентября 2014 года 

Место проведения кон-

курса: с. Намцы, ул. Ок-

тябрьская, 1, каб. 311
Подробную информа-

цию об условиях проведе-

ния конкурса можно полу-

чить по адресу:
с. Намцы, ул. Октябрь-

ская, 1, каб. 303, 311, тел. 
41-826, 41-5-05

БИЛЛЭРИИЛЭР

®

Күндүтүк саныыр уолбут, убайбыт, 
Түбэ нэһилиэгин олохтооҕо

ШАРИН
Петр Константинович

б.дь. балаҕан ыйын 18 к. хомолто-

лоохтук күн сириттэн барбытын бары 
аймахтарыгар, доҕотторугар, чугас, 
билэр дьонугар дириҥник курутуйан 
туран иһитиннэрэбит.

Ийэтэ, аҕата, бииргэ 
төрөөбүттэрэ

“Түбэ нэһилиэгэ” МТ дьаһалтата, 
кырдьаҕастар сэбиэттэрэ Түбэ нэһи-

лиэгин олохтооҕо
ШАРИН

Петр Константинович
хомолтолоохтук орто дойдуттан 

барбытынан ийэтигэр, аҕатыгар, 
бииргэ төрөөбүттэригэр дириҥ ку-

турҕаммытын тиэрдэбит.

«Нам улууһа» МТ дьаһалтата, 
улуус депутаттарын сэбиэтэ “Түбэ 
нэһилиэгин” МТ баһылыгар Федо-

ров Константин Константиновичка 
тапталлаах убайа, чугас дьонугар, 
аймахтарыгар күндү киһилэрэ

ШАРИН
Петр Константинович

эмискэ күн сириттэн туораа-

бытынан дириҥ кутурҕаммытын 
тиэрдэбит.

Истиҥник саныыр доҕотторбу-

тугар Ленаҕа, Виталикка таптыыр 
ийэлэрэ

ПЯТЫКИНА
Татьяна Дмитриевна

уһун, ыарахан ыарыыттан олохтон 
туораабытынан аҕаларыгар, бииргэ 
төрөөбүттэригэр, бары аймахтары-

гар дириҥ кутурҕаммытын биллэрэ-

бит. Аһыыгытын тэҥҥэ үллэстэбит.
Дьүөгэлэргит: Люба, Ньургуяна, 

Настенька, Агаша

 Өр сылларга эҥкилэ суох үтүө 
суобастаахтык А.Ф. Шестаков ааты-

нан сынньалаҥ киинигэр үлэлээбит 
элбэх оҕо амарах ийэтэ, элбэх сиэн 
иһирэх эбэтэ, Искра нэһилиэгиттэн 
төрүттээх Нам сэлиэнньэтин олох-

тооҕо, тапталлаах кэргэн, истиҥ 
дьүөгэ

ПЯТЫКИНА
Татьяна Дмитриевна

ыарахан ыарыыттан биһиги кэккэ-

бититтэн туораабытынан кэргэнигэр 
Александр Владимировичка, оҕоло-

ругар, сиэннэригэр, аймахтарыгар, 
дьүөгэлэригэр, бииргэ үлэлээбит 
коллегаларыгар дириҥ кутурҕам-

мытын тиэрдэбит.
Культура үлэһиттэрин идэлээх 

сойууһун улуустааҕы кэмитиэтэ, 
культура управлениета

Күндүтүк саныыр бииргэ үөрэммит 
дьүөгэбитигэр Пятыкина Ленаҕа, 
аҕатыгар, убайдарыгар тапталлаах 
ийэлэрэ

ПАРНИКОВА (ПЯТЫКИНА)
Татьяна Дмитриевна

уһун, ыарахан ыарыыттан күн 
сириттэн барбытынан дириҥ кутур-

ҕаммытын тиэрдэбит.
Вика, Аня, Сахая, Настя, Катя

Истиҥник саныыр, ытыктыыр
ПАРНИКОВА

Татьяна Дмитриевна
ыараханнык ыалдьан күн сириттэн 

туораабытынан оҕолоругар, сиэннэ-

ригэр, кэргэнигэр дириҥ кутурҕам-

мытын тиэрдэбит.
А.Ф. Шестаков аатынан 

сынньалаҥ киин үлэһиттэрэ

 Администрация и профком ОГПС 
№23 выражает глубочайшие соболез-

нования ветерану пожарной части №1 
с. Намцы Пятыкину Александру Васи-

льевичу и всем родным и близким, в 
связи с кончиной любимой жены, мамы

ПАРНИКОВОЙ
Татьяны Дмитриевны.

“Түөлбэ” оҕо эйгэтин киинин ди-

ректорыгар, убаастабыллаах кол-

легабытыгар Дьячковская Надежда 
Гаврильевнаҕа, кини дьиэ кэргэни-

гэр, чугас аймахтарыгар, тапталлаах 
кыыстара

РАЗГОН
Алена Алексеевна

эдэр сааһыгар уһун, ыарахан ыа-

рыыттан күн сириттэн хомолтолоохтук 
барбытынан дириҥ кутурҕаммытын 
тириэрдэбит.

Нам начальнай оскуолатын 
коллектива

Д.Ф. Алексеев аат. I Хомустаах 
орто оскуолатын коллектива, ветеран 
учууталлара “Түөлбэ” оҕо сайдыытын 
киинин директорыгар Дьячковская 
Надежда Гаврильевнаҕа уонна кини 
дьиэ кэргэнигэр тапталлаах кыыста-

ра, эдьиийдэрэ, Дьокуускай куорат 
олохтооҕо

РАЗГОН
Алена Алдексеевна

эдэр сааһыгар ыарахан ыарыыт-

тан олохтон туораабытынан дириҥ 
кутурҕаннарын тиэрдэллэр.

З.П. Саввин аатынан Үөдэй орто 
оскуолатын коллектива “Түөлбэ” оҕо 
сайдыытын киинин директорыгар 
Дьячковская Надежда Гаврильевнаҕа 
уонна чугас дьонугар тапталлаах кыы-

стара, эдьиийдэрэ
РАЗГОН

Алена Алексеевна
эдэр сааһыгар ыарахан ыарыыттан 

күн сириттэн барбытынан дириҥ ку-

турҕаммытын тиэрдэбит.

mailto:namkte@mail.ru

